
KEPUBUKA E KOSOVES - PEIlYliJIHKA KOCOBO - REPUBLIC OF KOSOVO

GJYKATA KUSHTETUESE
YCTABHH CYll

CONSTITUTIONAL COURT

Prishtine, me 29 nentor 2018
Nr_ ref.:RK 1290/18

AKTVENDIM PER PAPRANUESHMERI

ne

rastin nr. KIS3/18

Parashtrues

Hajri Ramadani

Vleresim i kushtetutshmerise se Aktgjykimit te Gjykates Supreme te
Kosoves, PML. nr. 181/2016, te 13 shkurtit 2017

GJYKATA KUSHTETUESE E REPUBLlKES SE KOSOVES

e perbere nga:

Arta Rama-Hajrizi, kryetare
Bajram Ljatifi, zevendeskryetar
Bekim Sejdiu, gjyqtar
Selvete Gerxhaliu-Krasniqi, gjyqtare
Gresa Caka-Nimani, gjyqtare
Safet Hoxha, gjyqtar
Radomir Laban, gjyqtar
Remzije Istrefi-Peci, gjyqtare dhe
Nexhmi Rexhepi, gjyqtar

Parashtruesiikerkeses

1. Kerkesa eshte parashtruar nga Hajri Ramadani, me vendbanim ne fshatin
Brodesan, komuna e Dragashit (ne tekstin e metejme: parashtruesi i kerkeses).

Vendimi i kontestuar

2. Parashtruesi i kerkeses konteston Aktgjykimin e Gjykates Supreme te Republikes
se Kosoves, PML. llf. 181/2016, te 13 shkurtit 2017 (ne tekstin e metejme: Gjykata
Supreme). Parashtruesi i kerkeses vendimin e kontestuar e ka pranuar me 19 mars
2017·

Objekti i c;esh1jes

3. Objekt i ~eshtjes eshte vleresimi i kushtetutshmerise se vendimit te kontestuar, me
te cilin parashtruesi i kerkeses pretendon shkeljen e te drejtave te tij te garantuara
me nenin 24 [Barazia para Ligjit], nenin 31 [E Drejta per Gjykim te Drejte dhe te
Paanshem], nenin 49 [E drejta e Punes dhe Ushtrimit te Profesionit], nenin 53
[Interpretimi i Dispozitave per te Drejtat e Njeriut] dhe nenin 55 [Kufizimi i te
Drejtave dhe Lirive Themelore] te Kushtetutes se Republikes se Kosoves (ne
tekstin e metejme: Kushtetuta), parashtruesi i kerkeses gjithashtu pretendon
shkelje te nenit 6 te Konventes Evropiane per te Drejtat e Njeriut (ne tekstin e
metejme: KEDNJ).

Baza juridike

4. Kerkesa bazohet ne paragrafin 1 dhe 7, te nenit 113 [Juridiksioni dhe Palet e
Autorizuara] te Kushtetutes, ne nenet 22 [Procedimi i kerkeses], 47 [Kerkesa
Individuale], 48 [Saktesimi i kerkeses] dhe 49 [Afatet] te Ligjit per Gjykaten
Kushtetuese te Republikes se Kosoves, nr. 03/L-121 (ne tekstin e metejme: Ligji)
dhe ne rregullin 32 [Parashtrimi i kerkesave dhe pergjigjeve] te Rregullores se
punes se Gjykates Kushtetuese te Republikes se Kosoves (ne tekstin e metejme:
RregulloIja e punes).

5. Me 31 maj 2018, Gjykata miratoi, ne seance administrative, plotesim-ndryshimin
e Rregullores se punes, e cila u publikua ne Gazeten Zyrtare te Republikes se
Kosoves me 21 qershor 2018 dhe hyri ne fuqi 15 (pesembedhjete) dite pas
publikimit te saj. RIjedhimisht, gjate shqyrtimit te kerkeses, Gjykata i referohet
dispozitave juridike te rregullores se re ne fuqi.

Procedura ne Gjykaten Kushtetuese

6. Me 5 prill 2018, parashtruesi e dorezoi kerkesen ne Gjykaten Kushtetuese te
Republikes se Kosoves (ne tekstin e metejme: Gjykata).

7. Me 11 prill 2018, Kryetarja e Gjykates caktoi gjyqtarin Ivan Cukalovic gjyqtar
raportues dhe Kolegjin shqyrtues, te perbere nga gjyqtaret: Almiro Rodrigues
(kryesues), Arta Rama-Hajrizi dhe Selvete Gerxhaliu-Krasniqi.

8. Me 18 prill 2018, Gjykata e njoftoi parashtruesin per regjistrimin e kerkeses dhe i
dergoi nje kopje te kerkeses Gjykates Supreme.

9. Me 16 qershor 2018, u perfundoi man dati i gjyqtareve: Snezhana Botusharova dhe
Almiro Rodrigues. Me 26 qershor 2018, u perfundoi mandati i gjyqtareve: Altay
Suroy dhe Ivan Cukalovic.

10. Me 9 gusht 2018, Presidenti i Republikes dekretoi gjyqtaret: Bajram Ljatifi, Safet
Hoxha, Radomir Laban, Remzije Istrefi-Peci dhe Nexhmi Rexhepi.

11. Me 22 gusht 2018, Kryetarja e Gjykates nxori vendim per zevendesimin e gjyqtarit
raportues, ku ne vend te gjyqtarit Ivan Cukalovic u caktua gjyqtari Radomir Laban.

12. Me 25 shtator 2018, Kryetarja e Gjykates caktoi Kolegjin e ri shqyrtues, te perbere
nga gjyqtaret: Arta Rama-Hajrizi (kryesuese), Selvete Gerxhaliu-Krasniqi dhe
Bajram Ljatifi.

13. Me 28 shtator 2018, Gjykata kerkoi nga Gjykata Themelore ne Prizren, qe te
dorezonte ne Gjykate fletekthesen qe deshmon se kur parashtruesi i kerkeses e ka
pranuar Aktgjykimin e Gjykates Supreme, PML. nr. 181/2016, te 13 shkurtit 2017.

14. Me 4 tetor 2018, Gjykata Themelore ne Prizren e njoftoi Gjykaten se ka provuar dy
here t'ia dorezoje parashtruesit te kerkeses Aktgjykimin PML. nr. 181/2016, te 13
shkurtit 2017, perkatesisht dergesa eshte provuar te behet me 25 shkurt 2017 dhe
me 2 mars 2017, por nuk ka mundur t'ia dorezoje sepse parashtruesi i kerkeses nuk
ka qene ne adresen e paraqitur ne Gjykate. Gjykata Themelore shpjegon me tej se
pas dy perpjekjeve per ta dorezuar vendimin e lartcekur, e publikoi te njejtin ne
tabelen e shpalljeve deri me 19 mars 2017.

15. Me 5 nentor 2018, Kolegji shqyrtues shqyrtoi raportin e gjyqtarit raportues dhe
njezeri i rekomandoi Gjykates papranueshmerine e kerkeses.

Permbledhja e fakteve

16. Me 1 dhjetor 2014, Prokuroria Themelore ne Prizren-Departamenti per Krime te
Renda, kishte ngritur aktakuze me numer PP. nr. 244/2014, kunder parashtruesit
te kerkeses nen dyshimin e bazuar, se ka kryer veper pen ale "Keqperdorim ipozites
apo autoritetit zyrtar" sipas nenit 422 paragrafi 1dhe 2, nenparagrafi 2.1 dhe 2.2,
te Kodit Penal te Republikes se Kosoves (ne tekstin e metejme: KPRK).

17. Parashtruesi i kerkeses, nder te tjera, akuzohej se kishte shkelur Ligjin e
Institucionit te Arsimit duke mos zbatuar Vendimin ref. 10/14, prot. 96, te 28 prill it
2014, te Inspektoratit te Arsimit ne Prizren, duke mos vepruar sipas udhezimeve
te nxjerra nga ky udhezim.

18. Me 24 dhjetor 2015, Gjykata Themelore ne Prizren-Departamenti per Krime te
Renda (ne tekstin e metejme: Gjykata Themelore), nepermjet Aktgjykimit P. nr.
275/14, shpalli fajtor parashtruesin e kerkeses duke e denuar me burgim prej 1
(nje) viti, denim ky i cili nuk do te ekzekutohet nese parashtruesi i kerkeses nuk
kryen ndonje veper tjeter penale brenda 2 (dy) viteve. Ndaj parashtruesit te
kerkeses, gjithashtu, u shqiptua edhe ndalimi i ushtrimit te funksioneve ne
administraten publike ne kohezgjatje prej 2 (dy) viteve.

19. Ne nje date te paspecifikuar, parashtruesi i kerkeses parashtroi ankese ne Gjykaten
e Apelit te Kosoves, kunder Aktgjykimit te Gjykates Themelore, P. nr. 275/14, te 24
dhjetorit 2015, duke pretenduar shkelje esenciale te dispozitave te procedures
penale, vertetim te gabuar te gjendjes faktike dhe shkelje te ligjit penal. Ne an en

tjeter, Prokuroria Themelore ne Prizren paraqiti ankese duke kerkuar burgim
efektiv per parashtruesin e kerkeses.

20. Me 3 maj 2016, Gjykata e Apelit e Kosoves, nepermjet Aktgjykimit PAKR. nr.
184/2016, e refuzon si te pabazuar ankesen e parashtruesit te kerkeses dhe
verteton aktgjykimin e Gjykates se shkalles se pare. Gjykata e Apelit e Kosoves ne
aktgjykimin e saj kishte vleresuar se i njejti eshte i qarte, konkret dhe i kuptueshem
dhe ne arsyetimin e tij jane dhene arsyet e duhura mbi faktet vendimtare duke
dhene pergjigje te detajuar ne te gjitha pretendimet e parashtruesit te kerkeses.

21. Ne nje date te paspecifikuar, parashtruesi i kerkeses ushtroi kerkese per mbrojtje
te ligjshmerise ne Gjykaten Supreme te Kosoves, kunder Aktgjykimit te Gjykates
Themelore, P. nr 275/14, te 24 dhjetorit 2015, dhe Aktgjykimit te Gjykates se
Apelit, PAKR. nr. 184/2016, te 19 majit 2016, duke pretenduar se keto aktgjykime
ishin nxjerre me shkelje esenciale te dispozitave te procedures penale dhe shkelje
te ligjit penal.

22. Me 13 shkurt 2017, Gjykata Supreme e Kosoves, nepermjet Aktgjykimit PML. nr.
181/2016, refuzoi si te pabazuar kerkesen per mbrojtje te ligjshmerise te paraqitur
nga parashtruesi i kerkeses.

Pretendirnet e parashtruesit te kerkeses

23. Gjykata rikujton se parashtruesi i kerkeses pretendon qe Aktgjykimi i Gjykates
Supreme, PML. nr. 181/2016, i 13 shkurtit 2017, shkel te drejten e tij te garantuar
me nenin 24 [Barazia para Ligjit] nenin 31 [E drejta per Gjykim te Drejte dhe te
Paanshem], nenin 49 [E drejta e Punes dhe Ushtrimit te Profesionit], nenin 53
[Interpretimi i Dispozitave per te Drejtat e Njeriut] dhe nenin 55 [Kufizimi i te
Drejtave dhe Lirive Themelore] te Kushtetutes, ne nderlidhje me nenin 6 te
KEDNJ-se.

24. Parashtruesi i kerkeses pohon se vendimin e kontestuar e ka pranuar me 8 dhjetor
2017, dhe me tej pretendon se: "Gjykata Supreme dhe gjykatat e instancave me te
uleta me rastin e vendosjes per shpalljenJajtor te parashtruesit te kerkeses, kane
aplikuar standard te dyfishte me rastin kur nuk kane pranuar si te drejte
kerkesen e parashtruesit qe te vertetohet se ai nuk ka pasur kompetence ta zbatoj
vendimin e dhene nga Inspektorati iArsimit, per anulimin e vendimit te cilin e ka
nxjerre Kryetari i Komunes. Gjithashtu barazia para ligjit eshte cenuar me vete
Jaktin se eshte shpalle Jajtor mbi bazen e veprimeve te akuzuarit tjeter Sh. N. Kjo
per Jaktin se nuk ekziston vepra penale nese nuk eshte vertetuar Jalsifikimi ...".

25. Me tutje, parashtruesi i kerkeses pretendon se "Gjykatat e tri instancave qe kane
vepruar ne kete c;eshtjekane qene te njeanshme, te ndikuara politikisht dhe nuk
kane vendosur mbi bazen eJakteve te vertetuara po mbi bazen e supozimeve, edhe
kur objekti i akuzes nuk ka ekzistuar [...J parashtruesit nuk i eshte mundesuar
gjykim idrejte edhe per Jaktin se pavaresisht provave qe kane ne Javor te tij, te
gjitha keto jane interpretuar ne dem te parashtruesit te kerkeses". Parashtruesi i
kerkeses pretendon se si rezultat i vendimeve te gjykatave te rregullta i eshte
nderprere marredhenia e punes.

26. Parashtruesi i kerkeses kerkon nga Gjykata qe te deklaroje te pavlefshem
Aktgjykimin e Gjykates Supreme te Kosoves, PML. nr. 181/16, te 13 shkurtit 2017
dhe ta ktheje aktgjykimin per rivendosje ne Gjykaten Supreme.

Pranueshmeria e kerkeses

27. Gjykata se pari shqyrton nese jane permbushur kriteret e pranueshmerise, te
percaktuara me Kushtetute dhe te specifikuara me tej me Ligj dhe Rregullore te
punes.

28. Ne kete drejtim, Gjykata i referohet paragrafeve 1dhe 7, te nenit 113[Juridiksioni
dhe Palet e Autorizuara] te Kushtetutes, i cili percakton:

"1. Gjykata Kushtetuese vendos vetem per rastet e ngritura para gjykates ne
menyre ligjore nga pala e autorizuar.

[...]

7. Individetjane te autorizuar te ngrene shkeljet nga autoritetet pub like te te
drejtave dhe lirive te tyre individuale, te garantuara me Kushtetute, mirepo
vetem pasi te kene shteruar te gjitha mjetetjuridike te percaktuara me ligj".

29. Ne lidhje me kete, Gjykata konsideron se parashtruesi i kerkeses eshte pale e
autorizuar dhe i ka shteruar te gjitha mjetet juridike ne dispozicion.

30. Gjykata gjithashtu i referohet nenit 49 [Matet] te Ligjit, i cili parasheh:

Neni 49
[Matet]

"Kerkesa parashtrohet brenda afant prej kater (4) muajsh. Afan filion te ece
nga dita kur parashtruesit i eshte dorezuar vendimi gjyqesor. Ne te gjitha
rastet e tjera, afan filion te ece ne diten kur vendimi ose akti eshte shpaliur
publikisht... ".

31. Gjykata gjithashtu i referohet rregullit 39 [Kriteret e pranueshmerise] (1) (c) te
Rregullores se punes, i cili parasheh:

'(1) Gjykata mund te konsideroj nje kerkese te pranueshme nese:
(...)
(c) kerkesa parashtrohet brenda 4 (kateI') muajsh nga dita kur vendimi i
mjetit tefundit efektiv juridik i eshte dorezuar parashtruesit{ ...]".

32. Ne fillim, Gjykata i referohet dates se dorezimit te vendimit perfundimtar dhe dates
se parashtrimit te kerkeses ne Gjykate per te vleresuar nese parashtruesi e ka
dorezuar kerkesen brenda afatit te caktuar prej 4 (kater) muajve.

33. Ne lidhje me kete, Gjykata rikujton qe vendimi i fundit ne rastin e parashtruesit te
kerkeses eshte Aktgjykimi i Gjykates Supreme, PML. nr. 181/2016, i 13 shkurtit
2017·

34. Gjykata veren se parashtruesi i kerkeses pretendon se vendimin e kontestuar e ka
pranuar me 8 dhjetor 2017, por se parashtruesi i kerkeses nuk e mbeshteti kete
pretendim me ndonje deshmi, fletekthese ose nje dokument me shkrim.

35. Megjithate, Gjykata me shikimin e dokumenteve shtese te dorezuar nga Gjykata
Theme10re ne Prizren, 1idhur me daten e pranimit te vendimit te kontestuar,
vertetoi se Gjykata Theme10re ne Prizren dy here u perpoq t'ia dorezoje
parashtruesit te kerkeses aktgjykimin e kontestuar me poste.

36. Se pari, me 25 shkurt 2017, Gjykata Theme10re ne Prizren u perpoq t'ia dergoje
aktgjykimin e kontestuar ne adresen e parashtruesit te kerkeses me poste,
fletekthesa u kthye ne Gjykaten Theme10re ne Prizren, me arsyetimin se
parashtruesi i kerkeses ishte zhvendosur se bashku me fami1jen e tij ne Prizren.

37. Pastaj, me 2 mars 2017, Gjykata Theme10re ne Prizren u perpoq per here te dyte ta
dergonte vendimin e kontestuar ne adresen e parashtruesit te kerkeses me poste,
fletekthesa ishte kthyer ne Gjykaten Theme10re ne Prizren me sqarimin se
parashtruesi i kerkeses ishte zhvendosur se bashku me fami1jen e tij ne Prishtine.

38. Nga shkresat e rastit verehet qarte se nuk ka qene e mundur qe parashtruesi i
kerkeses te gjendet ne adresen e derguar te cilen vete parashtruesi i kerkeses e ka
dorezuar ne Gjykate.

39. Ne perputhje me dispozitat 1igjore, Gjykata Theme1ore, pas dy perpjekjeve te
pasuksesshme per ta dorezuar me poste Aktgjykimin PML. nr. 181/2016, te 13
shkurtit 2017 e ka shpallur ne tabe1en per shpallje te Gjykates Theme10re dhe te
njejten e ka mbajtur te shpallur ne tabe1en per shpallje te Gjykates Themelore deri
me 19 mars 2017.

40. Lidhur me kete, Gjykata i referohet dispozitave te paragrafit 4, te nenit 478
[Shkresat qe duhet dorezuar persona1isht] te Kodit per Proceduren Pena1e, nr.
04/L-123, i cili parasheh:

Neni 478

"4.. Kur te pandehunt nuk mund t'i dorezohet vendimi apo ankesa per shkak
te mosdhenies se adreses, ate vihen ne stenden e gjykates dhe pas tete (8)
diteve nga dita e venies ne stende dergesa konsiderohet valide".

41. Ne baze te gjithe kesaj qe u tha me 1art, Gjykata v1ereson se Gjykata Theme10re ka
vepruar ne perputhje me dispozitat re1evante 1igjore.

42. Rrjedhimisht, Gjykata konsideron se parashtruesi i kerkeses vendimin e
kontestuar e ka pranuar me 19 mars 2017, ndersa kerkesen ne Gjykate e ka
dorezuar me 5 prill 2018, qe do te thote se kerkesa e parashtruesit eshte dorezuar
jashte afatit te percaktuar 1igjor.

43. Gjykata perserit se qellimi i afatit ligjor prej 4 (kater) muajsh, sipas nenit 49 te
Ligjit dhe rregullit 39 (1) (c) te Rregullores se punes, eshte qe te promovoje siguri
juridike, duke siguruar qe rastet qe ngrene ~eshtje kushtetuese te trajtohen brenda
nje periudhe te arsyeshme dhe per te paranda1uar autoritetet dhe pa1et e tjera te

interesuara qe te mbahen ne gjendje te pasigurise per nje periudhe me te gjate
kohore (Shih: vendimin e GJEDNJ-se, P. M. kunder Mbreterise se Bashkuar nr.
6638/03, 24 gusht 2004, shih Vendimin e GJEDNJ-se Olivier Gaillard kunder
Frances, nr. 47337/99, te 11korrikut 2000, shih Vendimin e GJEDNJ-se Franz
Hofstiidter kunder Austrise nr. 25407/94, 12shtator 2000).

44. Ky afat gjithashtu i mundeson parashtruesit potencial qe te shqyrtoje nese
deshiron te paraqese kerkese dhe, nese deshiron, te vendose per ankesat dhe
argumentet konkrete qe duhet ngritur (shih: vendimi i GJEDNJ-se O'Loughlin dhe
te tjeret kunder Mbreterise seBashkuar, parashtresa nr. 23274/04), dhe te njejten
kohe lehteson vertetimin e fakteve ne kete rast, meqe me kalimin e kohes, C;do
shqyrtim i drejte i c;eshtjeve te ngritura behet problematik (Shih: vendimi i
GJEDNJ-se, Nee kunder Irlandes, nr. 52787/99, i 30 janarit 2003).

45. Ky rregull specifikon afatin kohor per kontrollin e ushtruar nga Gjykata dhe
paralajmeron individet dhe autoritetet shteterore per afatin pas te cHit kontrolli i
tille nuk eshte me i mundur (shih vendimi i GJEDNJ-se Walker kunder Mbreterise
seBashkuar, nr. 34979/97, i 25janarit 2000, shih aktgjykimin e GJEDNJ-se Sabri
Giine§ kunder Turqise, i 29 qershorit 2012, paragrafi 40) ..

46. Prandaj, Gjykata konstaton se kerkesa e parashtruesit nuk eshte parashtruar
brenda afatit ligjor te parapare me nenin 49 te Ligjit dhe rregullin 39 (1) (c) te
Rregullores se punes. Rrjedhimisht, Gjykata konstaton se kerkesa e parashtruesit
eshte e papranueshme, sepse kerkesa e parashtruesit eshte parashtruar jashte
afatit te parapare ligjor.

PER KETO ARSYE

Gjykata Kushtetuese, ne pajtim me nenin 113.7 te Kushtetutes, me nenin 49 te Ligjit dhe
ne pajtim me rregullin 39 (1) (c) te Rregullores se punes, me 5 nentor 2018, njezeri

VENDOS

I. TE DEKLAROJE kerkesen te papranueshme;

II. T'UA KUMTOJE kete vendim paleve;

III. TE PUBLIKOJE kete vendim ne Gazeten Zyrtare, ne pajtim me
nenin 20-4 te Ligjit;

IV. Ky vendim hyn ne fuqi menjehere.

Gjyqtariraportues

